
Nos ta un partido liberal progresivo, nos ta kere den un aparato 
gubernamental eficiente, transparente y honesto. ACCION21 ta kere den un 
mehoramiento di relacion dentro di reino y kier mira mas cooperacion cu 
Hulanda. Nos lo tuma accion pa revitalisa nos economia, sanea nos finansas, 
ataca e crisis social, reforma nos sistema gubernamental, amplia nos sistema 
di enseñansa, introduci cuido preventivo den salubridad publico y nos kier 
enfoca ariba sostenibilidad pa asina cuida nos medio ambiente. Finalmente, 
tur gobierno t’ey pa ehecuta deseo y ambicion di pueblo y pesey nos di 
ACCION21 kier tende di bo. Solucion ta cuminsa cu ACCION.

Nos Vision

Nos vision ta pa crea un aparato gubernamental eficiente, transparente, 
honesto y confiabel, pa asina facilita un structura unda tur ciudadano di Aruba 
por alcansa nan maximo potencial.

Nos Mision  

Creando un modelo dinamico cu ta inclui un mihor relacion dentro di reino y 
unda kier mira mas cooperacion cu hulanda. Unda lo tuma accion pa revitilisa 
nos economia, sanea nos finansas, ataka e crisis social cu ta azotando nos 
communidad, reforma nos sistema gubernamental, amplia y modernisa nos 
sistema di enseñansa pa nos muchanan ta mihor prepara, introduci cuido 
preventivo den salubridad publico y enfoca ariba sostenibilidad 
conhuntamente cu (SDG’s) pa cuida nos media ambiente.




